
Abstract :
This paper discusses the history of the development of ABIM's schools and
tahfiz and also its educational philosophy and curriculum. It relates how
ABIM (The Muslim Youth Movement of Malaysia) highlighted the concern of
the Muslim ummah in Malaysia on the inroad and consequences of secular
education in the 1970s. As an outcome of this concern, ABIM established

. its kindergartens in the 1970s, and schools — primary, secondary and Tahfiz,
beginning in the 1980s. The climax of the educational development was the
Jformation of the Takmir Foundation which coordinates all levels of ABIM’s
basic educational institutions, oversees its curriculum standards, assessment
processes, teacher training and textbooks development.

Mukaddimah

Angkatan Belia Islam Malaysia (ABIM) mengambil langkah memperjuangkan
isu pendidikan sejak awal penubuhan lagi iaitu pada tahun 1970. Sepanjang
dekad 1970an, pelbagai bentuk program dianjurkan bagi menimbulkan
kesedaran masyarakat terhadap kepentingan pendidikan Islam. Di samping itu,
ABIM menyuarakan kebimbangannya terhadap kesan dan pengaruh pendidikan
sekular kepada umat Islam di negara ini. Resolusi Persidangan Pendidikan Islam
Sedunia di Makkah 1977 yang menyeru umat seluruh dunia supaya kembali
melaksanakan sistem pendidikan yang berteraskan al-Quran dan Al-Sunnah.
telah memberi dorongan dan keyakinan kepada pimpinan dan ahli ABIM untuk
meneruskan usaha merealisasikan perjuangan bidang pendidikan, khususnya
pendidikan Islam, sesuai dengan kaedah dan objektif penubuhan ABIM itu
sendiri - iaitu membina dan membangun masyarakat Islam berasaskan cita-cita
Islamiyyah yang berteraskaan al-Quran dan Al-Sunnah.

Sebagai langkah realistik ABIM tidak hanya mendesak dan menyatakan
kebimbangannya terhadap kesan sistem pendidikan Barat yang sekular kepada
umat Islam. Sebaliknya ABIM berusaha mewujud dan membina institusi
pendidikan yang sesuai dengan cita-cita dan hasrat kejadian insan sebagai
makhluk dan khalifah Allah s.w.t. Generasi muda Islam perlu diasuh dan

dididik mengikut acuan dan kaedah yang sesuai dengan fitrah kejadiannya.
Sebagaimana sabda Rasulullah s.a.w. bahawa setiap anak itu lahir dalam
keadaan fitrah, dan kedua ibu bapanyalah yang menyebabkan ia jadi Yahudi,
Nasrani (Kristian) atau Majusi {maksud hadis riwayat Al Tabrani).

Hadis ini mengingatkan kita bahawa peranan mendidik adalah tanggung jawab
ibu bapa pada peringkat awalnya dan kemudiannya adalah menjadi tanggung
jawab masyarakat. ABIM mengambil inisiatif mendekatkan masyarakat dengan
isu pendidikan agar generasi baru muslim tidak terjebak dengan sistem dan
pengaruh falsafah hidup Barat yang berteraskan kebendaan dan pandangan
alam yang sekular,

Penubuhan SERI, SEMI dan Tahfiz

Sekolah Rendah Islam (SERI) yang pertama ditubuhkan oleh ABIM Pusat
pada tahun 1989. Sekolah ini terletak berhampiran dengan Pusat Latihan
ABIM (sekarang ini Kampus Kolej Darul Hikmah) Sungai Ramal Dalam,
Kajang. Penubuhan SERI adalah merupakan agenda kedua pendidikan
ABIM sesudah wujudnya Taman Asuhan Kanak-kanak Islam (TASKI), yang
beroperasi mulai tahun 1979 dan berkembang di seluruh negara pada tahun
1982. Objektif TASKI ialah untuk menyemai akhlak Islamiyyah atau khulugul
karmiyyah kepada kanak-kanak di peringkat pendidikan pra sekolah, dengan
memperkenalkan asas cara hidup Islam seperti berdoa, memberi salam,
bergaul, sayangi dan hormati ibu bapa, guru, saudara mara dan jiran tetangga, -
" mengenal huruf al-Qur’an, menghafaz dan membacanya, di samping melatih
ibadat solat.

Berikutan daripada penubuhan SERI ABIM Pusat, beberapa buah negeri
mengambil langkah menubuhkan SERI yang sama, bagi memenuhi keperluan
dan desakan anggota ABIM dinegeri berkenaan. Misalnya SERI Alor Setar dan
SERI Sungai Petani, kedua-duanya di Kedah dan SERI Al Hikmah Kota Bharu
Kelantan ditubuhkan pada tahun 1989. Ini diikuti pula oleh SERI Seremban,
Negeri Sembilan (1990), SERI Johor Bharu, Johor (1990), SERI Al Huda,
Gombak (1990), SERI Indera Mahkota Kuantan, Pahang (1991), SERT Al
Ummah Ipoh, Perak (1993), SERI Ad Diniah Sungai Bakap, Pulau Pinang
(2001), SERI Al Ummah Taiping dan SERI Al Ummah Manjung, Perak pada
tahun (2001). Objektif penubuhan SERI ialah untuk menyuburkan akhlak
Islamiyyah, dengan memperkenalkan wudhu’, thaharah (bersuci), ibadah
solat, bacaan dan hafazan al-Quran, Hadith dan Sirah Rasulullah s.a.w. di

samping memberi kemahiran menulis, membaca, mengira serta pengetahuan
Jain seperti yang terdapat dalam sukatan pelajaran sekolah rendah umum.

Sementara itu pula Sekolah Menengah [slam (SEMI) ABIM mula ditububkan
pada tahun 1995 di Sungai Ramal Dalam, Kajang. Ta ditutup sementara pada
tahun 1998 dan dibuka semula pada tahun 2002. Penubuhan ini diikuti pula
oleh SEMI Seremban pada tahun 2003, Madrasah Al Diniah Sungai Bakap,
Pulau Pinang (2001), Maahad Taufigiyah Al Diniah, Behrang, Tanjong
Malim, Perak (2005) dan SEMI Maahad Al Ummah (1989). Objektif SEMI
ialah meningkatkan penghayatan dan amalan Islam kepada pelajar, dengan
memperkenalkan mata pelajaran Ad-Diniyyah, seperti Agidah, Figh, Al-
Quran, Tafsir, Hadith, Sirah dan Bahasa Arab termasuk Nahu dan Sarf, dan
mata pelajaran yang terdapat dalam sukatan KBSM di peringkat Penilaian
Menengah Rendah (PMR).

Pada peringkat awal bahagian hafazan Al-Quran merupakan sebahagian
daripada sukatan pelajaran TASKI. Tetapi memandangkan keperluan kepada
pengajian al-Quran lebih mendesak, dan masa yang lebih panjang diperlukan -
untuk tilawah dan hafaz al-Quran, maka Biro Pendidikan ABIM Pusat
menubuhkan Kelas Pengajian Tahfiz dalam dua sesi untuk pelajar Sekolah
Rendah Kebangsaan. Kelas ini juga dikenali sebagai Kelas Al-Quran dan
Fardhu ‘ Ain. Kelas Tahfiz ditubuhkan mulai tahun 1985.Kebanyakan Kelas
Tahfiz menawarkan pengajian secara separuh masa sahaja, kerana pelajar-
pelajarnya adalah pelajar di sekolah kebangsaan. Tahfiz sepenuh masa
ditubuhkan pada tahun 2005 di Batu Kurau, kira-kira 25 km dari Bandar
Taiping, Perak, yang dikenali sebagai Pusat Dirasat Al-Quran dan Tahfiz.
Tujuan penubuhan tahfiz jni ialah untuk mewujudkan institusi pendidikan
hafazan Al-Quran sepenuh masa yang sesuai dengan keperluan masa kini,
bagi melahirkan pelajar yang berkemahiran dalam bidang hafazan al-Quran,
Tafsir, Ulum Al-Quran, Qira’at dan sebagainya.

Menurut Dr. Abdul Halim Muhammadi, Pengasas Tahfiz, penubuhan kelas
Tahfiz ini menepati tradisi pengajian al-Quran sejak zaman kedatangan Islam
ke rantau ini, di mana kelas al-Quran diadakan di rumah guru al-Quran. Ketika
itu dalam kelompok masyarakat Islam di sesebuah kampung, rumah guru
dijadikan pusat mengaji ai-Quran. Pendidikan Al-Quran dalam masyarakat

tradisional dilakukan dengan duduk bersila secara halagah. Dengan cara
ini kelas al-Quran tidak banyak menggunakan ruang. Alat yvang digunakan
hanya meja kecil untuk menulis dan meletakkan al-Quran atau meja panjang
yang boleh dikongsi oleh dua atau tiga orang murid. Kedudukan begini dapat

membantu murid menghayati adab-adab bacaan Quran dan sujud tilawah.

Kelas Tahfiz yang diwujudkan ini sesuai dengan cara tradisi. Dengan cara ini
setiap anak dalam kawasan tersebut dapat mengaji al-Quran. Bezanya dengan
keadaan tradisi ialah kelas ini diwujudkan di taman-taman perumahan dalam
bandar, di samping itu kelas ini menjadi tempat transit pelajar untuk ibu
bapa yang bekerja. .

Falsafah Pendidikan ABIM
Falsafah Pendidikan adalah halatuju atau pemandukepadakaum pendidik dan

warga sekolah, bagi mencapai hasrat dan matlamat akhir yang ingin dicapai

oleh program pendidikan. Falsafah ini dibina berdasarkan fitrak insaniyyah di
mana wujudnya perasaan keimanan kepada Allah, telah tersemai dalam diri
seorang insan sejak dari rahim ibu (Al-Quran 7:172). Pernyataan falsafah ini
menjelaskan hakikat kewujudan manusia sebagai makhluk Allah s.w.t. yang
terbentuk daripada empat komponen utama, iaitu rohani, intelek, emosi dan
jasmani. Pernyataan Falsaafah Pendidikan ABIM adalah séperti berikut,

Pendidikan adalah suatu usaha berterusan ke arah
memperkembangkan individu secara menyeluruh dan bersepadu
untuk mewujudkan insan yang harmonis dan seimbang dari segi
intelek, rohani, emosi dan jasmani, berdasarkan kepercayaan
kepada Allah untuk melahirkan insan yang berilmu pengetahuan,
beriman dan berakhlak mulia, berketrampilan, bertanggungjawab
sebagai hamba dan khalifah yang boleh memberi sumbangan
terhadap ummah.

Pernyataan falsafah ini menggariskan makna berikut;
»  Pendidikan ialah proses membangun insan yang berlaku sepanjang hayat
*  Pendidikan Islam dilaksanakan secara sepadu dan menyeluruh

= Memahami, bahawa manusia adalah makhluk Allah s.w.t. yang terdiri daripada
empat komponen utama, iaitu rohani, intelek, emosi dan dan jasmani

P

* Pendidikan Islam boleh melahirkan insan seimbang yang mengenali
matlamat dan tujuan hidup sebagai hamba Allah s.w.t.

*  Pendidikan adalah untuk mencapai kemajuan di dunia dan kesejahteraan
di akhirat dan

 Pendidikan Islam mampu melahirkan insan soleh yang berperanan
membangun ummah dan negara

Kurikulum SERIT dan Strategi Perlaksanaan

Sistem pendidikan yang memisahkan ilmu agama dengan ilmu dunia atau
akademik adalah tidak harmonis dan tidak seimbang. Pemisahan unsur-unsur
insaniyyah dalam kurikulum pendidikan, sudah pasti melahirkan generasi yang
tidak seimbang, menyebabkan kehidupan generasi akan datang kehilangan
matlamat dan pegangan hidup. Kurikulum Pendidikan Bersepadu dibina dan
dicipta untuk memenuhi hasrat membangun karamah insaniyyah atau hamba
Allah yang mulia, agar mereka lahir sebagai manusia yang berilmu, beriman,
berakhlak mulia, bertanggungjawab, berketerampilan, berkemampuan membangun
kesejahteraan ummah dan mencapai keredhaan Ilahi.

Komponen Kuriknlum Pendidikan Bersepadu adalah terdiri daripada lima
Komponen Teras dan empat Komponen Asas.

Komponen Teras mengandungi;

Ilmu Tavhid (agidah)

Figah

Akhlak Islamiyyah,

Al-Quran dan

Al-Sunnah atau Sirah Nabawiyyah

bl S

Komponen Asas mengandungi;

1. Bahasa dan Komunikasi

2. Kemanusiaan dan Matematik, Sains/ Sains Sosial
3. Pembangunan

4. Ilmu Keusahawanan

Kurikulum Pendidikan Bersepadu, meletakkan al-Quran dan As-Sunnah
sebagai ilmu teras dan wajib dipelajari sebagai fardhu’ ain. Sementara ilmu-
ilmu lain dibariskan sebagai ilmu asas yang dipelajari mengikut kepentingan
dan keperluan, sebagai ilmu fardhu kifayah dan disebut juga sebagai ilmu
elektif atau pelengkap (Lihat Rajah 1 Model Sepadu).

Rajah 1 Model Konseptual Kurikulum Pendidikan Bersepadu

PEMBANGUNAN g,

AKHLAK SIRAH

oNvVaWiEs
Navgagya?

MenyeLURUA

SERI melaksanakan persekolahan satu sesi yang bermula dari jam 8.00
pagi hingga 4.00 petang, lima hari seminggu. Semua aktiviti kurikulum,
ko-kurikulum dan ekstra kurikulum dilaksanakan mengikut perancangan.
Banyak aktiviti tambahan diadakan pada hari Sabtu, beberapa kali sebulan
terutamanya aktiviti kesukanan dan lawatan.

Persekolahan SERT dibahagikan kepada dua tahap, Tahap Satu ialah pelajar
Tahun satu, dua dan tiga. Sementara Tahap Dua, ialah pelajar tahun empat,
lima dan enam. Pembahagian ini ditetapkan untuk memudahkan perancangan
kurikulum pendidikan. Pelajar Tahap Satu lebih ditumpukan kepada aspek
kemahiran, seperti kemahiran melakar, melukis, membaca, menulis, mengira,
mengenal, menghafaz dan sebagainya. Sementara Tahap Dua ditumpukan
kepada aspek-aspek memahami (berfikir), mengamal, menghayati, mengarang,
memerhati dan sebagainya. Di samping mendedahkan aspek-aspek sumbang
saran, memberi pendapat, membuat kesimpulan dan sebagainya.

Pendidikan Al-Quran dan Ilmu Teras

Al-Quran adalah subjek teras yang diberi tumpuan khusus. Pelajar Tahun
satu diajar mengenal huruf, menyebut perkataan dengan tepat, membaca dan
menghafaz surah/ayat pendek, menulis dan seterusnya membaca al- Quran,
(dua masa setiap hari). Pelajar Tahap Satu dijangka dapat khatam sekali
dalam tempoh tiga tahun. Sementara Tahap Dua ditumpukan kepada aspek


















